
«ԿՐԹՈՒԹՅԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ


	1. ՀՀ արտաքին գործերի նախարարություն
	10.12.2021 

	
	N 1111/52462-21

	 Հայտնում ենք, որ ««Կրթության մասին» Հայաստանի Հանրապետության օրենքում լրացում կատարելու մասին» և «Հանրակրթության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծերի վերաբերյալ ՀՀ ԱԳ նախարարությունն իր իրավասությունների շրջանակներում առարկություններ չունի:
	

	
2. ՀՀ կրթության տեսչական մարմին

	15.12.2021

	
	N  01/01-1/1033-2021

	 1. ««Կրթության մասին» Հայաստանի Հանրապետության օրենքում լրացում կատարելու մասին» օրենքի նախագծի 1-ին հոդվածում՝
1. «վեց ամիս և ավելի ժամկետով ազատազրկման ձևով պատիժ կրող դատապարտյալների և/կամ կալանավորված անձանց համար» բառերը փոխարինել «վեց ամիս և ավելի ժամկետով ազատազրկման ձևով պատիժ կրող և միջնակարգ կրթություն չստացած դատապարտյալների կամ կալանավորված անձանց համար» բառերով.
	Չի ընդունվել:
«Կրթության մասին» ՀՀ օրենքի 18-րդ հոդվածի բովանդակային վերլուծությունից, ինչպես նաև Նախագծում առկա ձևակերպումներից պարզ է դառնում, որ կրթության իրավունքի իրացումը վերաբերում է միջնակարգ կրթություն չստացած ազատությունից զրկված անձանց: Բացի այդ, հարկ է նշել, որ Նախագծի լրամշակման արդյունքում նման իրավունք վերապահվել է միայն դատապարտյալներին, այն էլ նրանց, ում պատժից ազատման ժամկետի լրանալուն կրթության իրավունքի իրացման վերաբերյալ գրավոր դիմում ներկայացնելու պահին մնացել է 1 տարուց ավելի ժամկետ:

	2. ««Հանրակրթության մասին» Հայաստանի Հանրապետության օրենքում լրացում կատարելու մասին» օրենքի նախագծի՝
1. 1-ին հոդվածում նշված՝ «հանրակրթական հիմնական առանձնահատուկ ծրագրեր» հասկացությունը սահմանված չէ օրենսդրությամբ, և անհրաժեշտ է «Հանրակրթության մասին» օրենքի 3-րդ հոդվածի 1-ին մասի 6-րդ կետը լրացնել հետևյալ բովանդակությամբ նոր՝ «ե» ենթակետով՝ 
«ե. առանձնահատուկ կրթական ծրագիր` այլընտրանքային կրթական ծրագրի տեսակ, որը նախատեսված է վեց ամիս և ավելի ժամկետով ազատազրկման ձևով պատիժ կրող դատապարտյալների կամ կալանավորված անձանց միջնակարգ կրթությունն ապահովելու համար.».













	Ընդունվել է ի գիտություն:
Հարկ է նշել, որ «Հանրակրթության մասին» Հայաստանի Հանրապետության օրենքում լրացում կատարելու մասին» օրենքի նախագիծը հանվել է շրջանառությունից՝ հաշվի առնելով այն հանգամանքը, որ ՀՀ կրթության, գիտության, մշակույթի և սպորտի նախարարությունը մշակել է «Հանրակրթության մասին» Հայաստանի Հանրապետության օրենքում փոփոխություններ և լրացումներ կատարելու մասին»  լայնածավալ բարեփոխումներ նախատեսող ՀՕ-35-Ն օրենքը, որն ընդունվել է ՀՀ Ազգային ժողովի կողմից երկրորդ ընթերցմամբ և ամբողջությամբ ընդունվել է 2022 թվականի փետրվարի 9-ին: Նոր կարգավորմամբ նախատեսվել է դրույթ, համաձայն որի՝ մասնագիտացված և հատուկ դպրոց-ռեսուրս կենտրոն հանրակրթական ուսումնական հաստատությունների, ինչպես նաև բժշկական հաստատություններում երկարատև բուժում ստացող կամ Արդարադատության նախարարության քրեակատարողական հիմնարկներում պահվող անձանց համար հանրակրթական ծրագրեր իրականացնող կազմակերպությունների գործունեությունը և դրանց առանձնահատկությունները սահմանվում են օրենքով, դրանց կանոնադրություններով և իրավական այլ ակտերով: Նշված կարգավորումը թույլ կտա սահմանել համապատասխան առանձնահատկություններ քրեակատարողական հիմնարկներում կրթության իրավունքի պատշաճ իրացման առումով: 

	2. 1-ին հոդվածից հանել «ա» ենթակետը և 1-ին հոդվածը շարադրել հետևյալ խմբագրությամբ. 
«Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի (այսուհետ` Օրենք) 3-րդ հոդվածի 1-ին մասի 10-րդ կետը շարադրել հետևյալ խմբագրությամբ.
«10) հատուկ հանրակրթական դպրոց` կրթության առանձնահատուկ պայմանների կարիք ունեցող, ինչպես նաև հակասոցիալական վարք դրսևորող սովորողների համար հանրակրթական հիմնական ընդհանուր կամ հանրակրթական հիմնական հատուկ ծրագրեր իրականացնող, ինչպես նաև առանձնահատուկ ծրագիր իրականացնող՝ արդարադատության ոլորտում Հայաստանի Հանրապետության կառավարության քաղաքականությունը մշակող և իրականացնող նախարարության ենթակայությամբ գործող ուսումնական հաստատության տեսակ.»:

	Ընդունվել է ի գիտություն:
Տե՛ս նախորդ մեկնաբանությունը:








	3. 2-րդ հոդվածի 1-ին մասի 26.16 կետում «չափորոշիչները» բառը փոխարինել «չափանիշները» բառով:















	Ընդունվել է ի գիտություն:
Տե՛ս 2-րդ կետում տրված   մեկնաբանությունը:


	4. Նախագծերում նշված՝ «և/կամ», «և(կամ)» շաղկապները սահմանված չեն «Նորմատիվ իրավական ակտերի մասին» օրենքով.


	Ընդունվել է:
«Կրթության մասին» օրենքում կատարվել է համապատասխան փոփոխություն: 

	5. Նախագծերում ներառված չեն դրույթներ այն մասին, թե առանձնահատուկ ծրագիրը յուրացրած (ուսումնառությունն ավարտած) դատապարտյալը կամ կալանավորված անձը ի՞նչ ձևով է ամփոփիչ ատեստավորում անցնելու և ի՞նչ ավարտական փաստաթուղթ է ստանալու, որպեսզի հետագայում կարողանա կրթության շարունակականությունն ու հաջորդականությունն ապահովել: 
Այս նկատառումներից ելնելով՝ անհրաժեշտ է համապատասխան լրացումներ կատարել «Կրթության մասին» օրենքի 44-րդ և «Հանրակրթության մասին» օրենքի 18-րդ հոդվածներում:













	Ընդունվել է ի գիտություն:
Հարկ է նշել, նշված գործընթացն իրականացվելու է համապատասխան մեթոդաբանության շրջանակներում: 
Ինչ վերաբերում է «Հանրակրթության մասին» օրենքի փոփոխություններին, տե՛ս երկրորդ կետում տրված մեկնաբանությունը:

	6. Ծախսերի հաշվարկի (Excel) փաստաթղթում «աշակերտ» բառը (համապատասխան հոլովաձևերով) փոխարինել «սովորող» կամ «ուսումնառող» բառով:







	Ընդունվել է:
Կատարվել է համապատասխան փոփոխություն:

	
	

	3. ՀՀ քննչական կոմիտե
	     15.12.2021

	
	N 01/22/86869-2021

	Առաջարկություններ և դիտողություններ առկա չեն:
	

	
4. ՀՀ պաշտպանության նախարարություն

	     15.12.2021

	
	N ՊՆ/510/6611-2021

	Առաջարկություններ և դիտողություններ առկա չեն:

	

	5. ՀՀ առողջապահության նախարարություն
	15.12.2021

	
	N ԱԱ/11/27431-2021

	1. Առաջարկում եմ «Հանրակրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծում Հոդված 1-ի բովանդակությունը համապատասխանեցնել նախագծի վերնագրին:
Համաձայն «Նորմատիվ իրավական ակտերի մասին» օրենքի 34-րդ հոդվածի 3-րդ մասի` նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին), ուստի` առաջարկում եմ «Հանրակրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծի Հոդված 1-ով կատարվող լրացումները համարակալել համապատասախան ենթակետերով` հաշվի առնելով նաև, որ նորմատիվ իրավական ակտում լրացում կատարելիս պետք է հստակ նշվի նորմատիվ իրավական ակտի այն հոդվածը, դրա մասը, կետը, ենթակետը, պարբերությունը և նախադասությունը, որտեղ նախատեսվում է լրացումը:

	Ընդունվել է ի գիտություն:
Տե՛ս «Հանրակրթության մասին» օրենքի վերաբերյալ վերևում տրված մեկնաբանությունը:


	2. Անդրադառնալով Հոդված 2-ին` առաջարկում եմ հանել ենթակետը, քանի որ փոփոխությունը կատարվում է միայն մեկ կետում, ուստի` միտքը կարող է շարունակվել առանց լրացուցիչ համարակալման:


	Ընդունվել է ի գիտություն:
Տե՛ս «Հանրակրթության մասին» օրենքի վերաբերյալ վերևում տրված մեկնաբանությունը:


	3. Առաջարկում եմ «Հանրակրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծի Հոդված 3-ում և «Կրթության մասին» Հայաստանի Հանրապետության օրենքում լրացում կատարելու մասին» օրենք նախագծի Հոդված 2-ում, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 5-րդ մասի ձևակերպումը, «հրապարակմանը» բառը փոխարինել «հրապարակման օրվան» բառերով:





	Ընդունվել է ի գիտություն:
«Կրթության մասին» ՀՀ օրենքում լրացում կատարելու մասին» օրենքում կատարվել է  փոփոխություն և ուժի մեջ մտնելու ժամկետ է նախատեսվել 2022 թվականի օգոստոսի 1-ը:
Տե՛ս «Հանրակրթության մասին» օրենքի վերաբերյալ վերևում տրված մեկնաբանությունը:

	6. ՀՀ գլխավոր դատախազություն
	16.12.2021

	
	N /20.3/17951-2021

	Առաջարկություններ և դիտողություններ առկա չեն:
	

	7. ՀՀ հակակոռուպցիոն կոմիտե
	15.12.2021

	
	N 18-1537գ-21

	 Առաջարկություններ և դիտողություններ առկա չեն:
	

	8. ՀՀ մարդու իրավունքների պաշտպան
	17.12.2021

	
	N 01/13.4/6344-21

	Առաջարկություններ և դիտողություններ առկա չեն:
	


	9. ՀՀ շրջակա միջավայրի նախարարություն
	20.12.2021

	
	N 1/01.7/14784-2021

	 Առաջարկություններ և դիտողություններ առկա չեն:
	

	10. ՀՀ արտակարգ իրավիճակների նախարարություն
	20.12.2021

	
	N 01/06.2/7076-2021

	 «Կրթության մասին» Հայաստանի Հանրապետության օրենքում լրացում կատարելու մասին» օրենքի նախագծի վերաբերյալ Արտակարգ իրավիճակների նախարարությունն առաջարկություններ և դիտողություններ չունի:
 Միաժամանակ առաջարկում եմ «Հանրակրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծում կատարել հետևյալ փոփոխությունները.
Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի 3-րդ հոդվածի 1-ին մասի 6-րդ կետի ա. ենթակետում ուսուցման կազմակերպման ձևերի բառերից հետո ավելացնել և կարգի բառերը: Նույն հոդվածի 10-րդ կետում ուսումնական պետական հաստատության տեսակ բառերը փոխարինել հանրակրթական ուսումնական հաստատության տեսակ բառերով: 	
	Ընդունվել է ի գիտություն:
Տե՛ս «Հանրակրթության մասին» օրենքի վերաբերյալ վերևում տրված մեկնաբանությունը:




	11. ՀՀ աշխատանքի և սոցիալական հարցերի նախարարություն
	21.12.2021

	
	N ՄՆ/ԳԽ/48025-2021

	 Առաջարկություններ և դիտողություններ առկա չեն:
	

	12. ՀՀ պետական եկամուտների կոմիտե
	22.12.2021

	
	N 01/3-4/82119-2021

	Առաջարկություններ և դիտողություններ առկա չեն:
	

	13. ՀՀ ոստիկանություն
	22.12.2021

	
	N 1/21/88440-21

	Առաջարկություններ և դիտողություններ առկա չեն:
	

	14. ՀՀ ֆինանսների նախարարություն
	23.12.2021

	
	N 01/11-1/21199-2021

	Ուղեկցող գրության համաձայն՝ նախագծերը ներկայացվել են ի կատարումն ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-L որոշման Հավելված թիվ 1-ի ՀՀ արդարադատության նախարարությանն առնչվող բաժնի 15.7-րդ կետի պահանջի: Նախագծերով առաջարկվում է ՀՀ պետական բյուջեի միջոցների հաշվին ապահովել քրեակատարողական հիմնարկներում ազատազրկման ձևով պատիժ կրող և/կամ կալանավորված անձանց՝ ՀՀ Սահմանադրության 38-րդ հոդվածով ամրագրված՝ անձի կրթության իրավունքի իրացումը, մինչդեռ նույն հավելվածի 15.7-րդ կետի «Ֆինանսավորման աղբյուր և կանխատեսվող չափ» սյունակում ՀՀ պետական բյուջեից բացի նշված է նաև «վարկային և դրամաշնորհային միջոցներ» ֆինանսավորման աղբյուրը:
Բացի այդ նախագծի հիմնավորման համաձայն՝ նախագծի ընդունումը ՀՀ պետական բյուջեում կառաջացնի 127.0 մլն դրամ լրացուցիչ գումարի ծախս, որի նպատակով, սակայն, ՀՀ 2022 թ. պետական բյուջեով գումար նախատեսված չէ:





	Ընդունվել է




	15. ՀՀ տարածքային կառավարման և ենթակառուցվածքների նախարարություն
	23.12.2021

	
	N ԳՍ/15.3/33297-2021

	Առաջարկություններ և դիտողություններ առկա չեն:

Գեղարքունիքի մարզ
Առաջարկում եմ ««Կրթության մասին» Հայաստանի Հանրապետության օրենքում լրացում կատարելու մասին» նախագծի հոդված 1-ում «վեց ամիս» բառերը փոխարինել «երեք ամիս» բառերով։











	


Մասամբ է ընդունվել:
Նախագծի կարգավորումից առհասարակ հանվել է «վեց ամիս և ավելի ժամկետով» սահմանափակումը: Բացի այդ, հարկ է նշել, որ Նախագծի լրամշակման արդյունքում նման իրավունք վերապահվել է միայն դատապարտյալներին, այն էլ նրանց, ում պատժից ազատման ժամկետի լրանալուն կրթության իրավունքի իրացման վերաբերյալ գրավոր դիմում ներկայացնելու պահին մնացել է 1 տարուց ավելի ժամկետ: 

	Տավուշի մարզ
Նախագծերի ընդունմամբ կարևորվում է այն հանգամանքը, որ ազատությունից զրկված անձանց համար նախատեսվում է իրականացնել հանրակրթություն՝ անկախ տարիքից: Բացի այդ, առաջարկում ենք նաև ուշադրություն դարձնել ազատությունից զրկված՝ կրթության առանձնահատուկ պայմանների կարիք ունեցող անչափահասների կրթությանը:



















	Ընդունվել է ի գիտություն:
Հարկ է նկատել, որ «կրթության առանձնահատուկ պայմանների կարիք ունեցող» բառակապակցության ներքո «Կրթության մասին» օրենքի իմաստով չեն ընդգրկվում քրեակատարողական հիմնարկում պատիժ կրող անչափահասները: Այդուհանդերձ, հարկ է արձանագրել, որ «Իրավական կրթության և վերականգնողական ծրագրերի իրականացման կենտրոն» ՊՈԱԿ-ի կողմից 2019 թվականի սեպտեմբերի 2-ից մեկնարկել է ազատազրկման ձևով պատիժ կրող և/կամ կալանավորված մինչ 19 տարեկան անձանց հանրակրթության կազմակերպման գործընթացը:
Հատկանշական է, որ հանրակրթական հիմնական ընդհանուր պետական ծրագիրը (այսուհետ՝ հանրակրթական ծրագիր) ներկայումս իրականացվում է ՀՀ արդարադատության նախարարության «Աբովյան» և «Նուբարաշեն» քրեակատարողական հիմնարկներում: Հանրակրթական ծրագիրը նախկինում իրականացվել է նաև ՀՀ արդարադատության նախարարության «Արմավիր» և «Սևան» քրեակատարողական հիմնարկներում: Հանրակրթական ծրագիրը շարունակական է և իրականացվում է առ այսօր: Ներկայումս հանրակրթական ծրագրին մասնակցում է 8 աշակերտ:
Հաշվի առնելով վերոգրյալը՝ հարկ է ընդգծել, որ 2019 թվականից երաշխավորված է ազատությունից զրկված անչափահասների կրթություն ստանալու իրավունքի շարունակականությունը:


	15. ՀՀ ազգային անվտանգության ծառայություն
	22.12.2021

	
	N 2/5/1-1275

	Առաջարկություններ և դիտողություններ առկա չեն:
	

	16. ՀՀ բարձր տեխնոլոգիական արդյունաբերության նախարարություն
	24.12.2021

	
	N 01/17․1/8255-2021

	Առաջարկություններ և դիտողություններ առկա չեն:
	

	17. ՀՀ էկոնոմիկայի նախարարություն
	27.12.2021

	
	N 01/19221-2021

	Առաջարկություններ և դիտողություններ առկա չեն:
	

	18. ՀՀ կրթության, գիտության, մշակույթի և սպորտի նախարարություն
	15.03.2022

	
	N 01/09.1/5179-2022

	ՀՀ կրթության, գիտության, մշակույթի և սպորտի նախարարությունը ««Կրթության մասին»  Հայաստանի Հանրապետության օրենքում լրացում կատարելու  մասին» Հայաստանի Հանրապետության օրենքի նախագծով առաջարկվող կարգավորումների վերաբերյալ սկզբունքորեն առարկություններ չունի: Սակայն կիրառվող ձևակերպումների և գործընթացի հետագա իրականացման իրավակարգավորումների հետ կապված լրացուցիչ քննարկման անհրաժեշտություն կա:

	Ընդունվել է:

ՀՀ արդարադատության նախարարության և ՀՀ կրթության, գիտության, մշակույթի և սպորտի նախարարության միջև իրականացվել է քննարկում՝ կիրառվող ձևակերպումների և գործընթացի հետագա իրականացման իրավակարգավորումների հետ կապված:

